
Pismo iz Amerike: 
impresije o tarihima 
Muhameda Seida 
MašiĆa

Početkom ljeta 2003. godi-
ne, boravećiu jednomjesečnoj 
posjeti Bosni i Gračanici sa 

grupom američkih studenata, sus-
reo sam se sabogatom historijom 
ovih prostora. Tu sam upoznao zais-
ta zanimljivu kulturu i duh Bosne na 
gračanički način.1  

Na povratku u Ameriku, pored saz-
nanja i utisaka, ponio sam i više kn-
jiga o Gračanici i Bosni i Hercegovi-
ni. Između ostalih, i knjigu u kojoj se 
govori o “tarihima”, Gračanlije Muha-
meda Seida Mašića.2 

Čitajući navedenu knjiguo tarihi-
ma svaku noć, ovdje u Americi, već od 
njenih prvih riječi, osjetio sam da ta 
knjiga ima neki pijetet (pobožnost). 
To je knjiga poštovanja sina pre-
ma ocu, pisca prema žanru i način 
izražavanja rodoljuba prema svojoj 
kulturi. To sve udišem kada čitam ovu 
milu knjigu.

Ona nije samo o muslimanskoj kul-
turi u Bosni, već o čovječijoj kulturi 
uopšte – kako se sjećamo prošlosti, 
kako živimo u sadašnjosti i kako gle-
damo na budućnost. Ja, kao kršćanin, 
mogu da “letim” duhom ove lijepe 
knjige.

Želio bih saznati više o Muhamedu 
Mašiću i pročitati još njegovih djela, 
jer vidim da je on bio važna ličnost 
u bošnjačkoj kulturnoj historiji XX 
stoljeća. I njegova životna sudbina za 
vrijeme Tita je za sve jako poučna.

Naravno, imam i neke omiljene ta-
rihe – onaj posvećen njegovom ocu, 
muderisu hadži Ismail-ef. Mašiću, 
zatim, tarih džamije u Brezanima 
kod Kaknja i tarih džamije u Gorn-
jem Vakufu. A naročito onaj, džamije 
u Džakulama – “Nek si blagoslovl-
jen naš džakulski težače”. Svaki put, 
kada čitam knjigu o tarihima, nala-
zim nešto novo u njegovom jeziku.

I na kraju, razumijem da su ovi tarihi 
Muhameda Seida Mašića iz Gračanice 
ne samo hronogrami, nego i pjesme 
i historijske svjedodžbe. Što se tiče 
Mašića, po mom mišljenju, on bi mo-
gao da bude jedan mali dijamant u 
kruni Gračanice. 

NAPOMENE
1	Ovom prilikom zahvaljujem se svom sarad-

niku i mom dobrom drugu prof. Rusmiru 
Djedoviću, iz Gračanice, koji otkriva, čuva 
i prenosi prošlost i tradicionalnu narodnu 
kulturu Gračanice i Bosne.

2	Knjigu mi je na polasku poklonio njegov sin, 
pjesnik, Amir Mašić. Autor knjige je Mu-
hamedov drugi sin, dr. Izet Mašić(radi se 
o knjizi pod naslovom “Tarihi Muhameda 
Mašića”, Avicena, Sarajevo, 1997. ).


